
答李參書

作者：王安石　北宋

本作品收錄於《王臨川集/卷075》

李君足下：留書獎引甚渥，卒曰：「教之育之，在執事耳。」某材德薄，不能堪，足下

望之又何過也？夫教之育之，某之所以望於人也。足下曾某之望乎？豈欲享尫人以壯者

之食，而強之負重乎？然足下自言「不樂雷同，不喜趨競」。審如是，某誠愛焉，誠慕

焉，誠欲告足下以所聞焉。曰「其人誠甚貴，有它長，稍近於諛則疾之若數世之仇。審

如是，亦過矣。天下靡靡然，足下之仇豈少耶？君子不為已甚者，求中焉其可也。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

